
ტესტი ქართულ ენასა და ლიტერატურაში

შემდეგ გვერდზე გადასასვლელად და უკან დასაბრუნებლად  
შეგიძლიათ გამოიყენოთ კლავიატურაზე არსებული ღილაკები 

ინსტრუქცია

თქვენ წინაშეა საგამოცდო ტესტის ელექტრონული ბუკლეტი.

ქართული ენისა და ლიტერატურის ტესტი ორი ნაწილისაგან შედგება: I. ტექსტის რედაქტირება; II. წაკითხულის გააზრება და წერითი დავალება. ტესტის 

ყოველი ნაწილის შესასრულებლად აუცილებელი ინსტრუქციები თან ახლავს შესაბამის დავალებებს. გაითვალისწინეთ, ტესტის II ნაწილში მოცემულია 

ორი ტექსტი. უნდა აირჩიოთ ერთ-ერთი მათგანი (ტექსტი I ან ტექსტი II) და დავალებები მხოლოდ ამ ტექსტის მიხედვით შეასრულოთ.

ტესტის მაქსიმალური ქულაა 60.

ტესტის შესასრულებლად გეძლევათ 3 საათი.

 გისურვებთ წარმატებას!

ერთიანი ეროვნული გამოცდები 

ივლისი, 2024

 IVვარიანტი

I. ტექსტის რედაქტირება  
 

 

 

 

 

 

 

 

 

 

ყურადღებით წაიკითხეთ ქვემოთ მოცემული ტექსტი. გაასწორეთ მორფოლოგიურ-ორთოგრაფიული, სინტაქსური, 

პუნქტუაციური შეცდომები და სტილისტიკური ხარვეზები და ისე გადაწერეთ მთელი ტექსტი, რომ მისი შინაარსი არ 

შეცვალოთ.  

გაითვალისწინეთ, ქულები დაგაკლდებათ თქვენ მიერ გადაწერილ ტექსტში დაშვებული თითოეული შეცდომის, ხარვეზისა 

თუ უზუსტობის გამო. 

თუ ამოიწერთ მხოლოდ ცალკეულ ფორმებსა და შესიტყვებებს ან რამდენიმე წინადადებას, ნაშრომი არ შეფასდება. 

(16 ქულა) 1. 

ცნობილი ქართველი მხატვარი ლადო გუდიაშვილი 1896 წელს დაიბადა თბილისში. 1914 წელს მან დაამთავრა თბილისის 

სამხატვრო სკოლა. მალე გაიმართა მისი პირველი პერსონალური გამოფენა. საზოგადოებამ ახალგაზრდა ფერმწერის 

შემოქმედება იმთავითვე დადებითად შეაფასა. პირველ წლებში გუდიაშვილის შემოქმედებაში ჭარბობდა როგორც ძველ 

თბილისის ბოჰემური ცხოვრების ამსახველი სცენები ისე საქართველოს წარსულით შთაგონებული სიუჟეტები. 

გუდიაშვილი ქართველ მხატვართა იმ თაობას ეკუთვნის რომელთა მიზანი ხელოვნებაში ეროვნული ფორმების 

დამკვიდრება იყო. მასზე დიდი გავლენა იქონია ძველმა ქართულმა კედლის მხატვრობამ და მინიატურამ. მხატვარმა 

გადაწყვიტა რომ უკეთ გაცნობოდა ქართული ხელოვნების ისტორიას ჩვენს კულტურულ მემკვიდრეობას. სწორედ ამ მიზნით 

მიიღო მან მონაწილეობა ექსპედიციაში რომელსაც ექვთიმე თაყაიშვილი ხელმძღვანელობდა.  

1919 წელს ახალგაზრდა მხატვარი პარიზში გაემგზავრა და ჩასვლის თანავე ჩაირიცხა რონსონის „თავისუფალ 

აკადემიაში“. იმდროინდელ ფრანგულ პრესაში ხშირათ ხდებოდა სტატიების გამოქვეყნება მისი შემოქმედების შესახებ. 

ფრანგმა მწერალმა რეინალმა გამოსცა მონოგრაფია გუდიაშვილის შესახებ, რომელიც მოხიბლული იყო ქართველი ფერმწერის 

ორიგინალური სტილით.  

1946 წელს გუდიაშვილმა მოხატა თბილისის ქაშუეთის ეკლესიის კედლები რომლის გამოც სამხატვრო აკადემიიდან 

დაითხოვეს. 

II. წაკითხულის გააზრება და წერითი დავალება  
 

 

 

 

 

აირჩიეთ ქვემოთ მოცემული ორი ტექსტიდან ერთ-ერთი (ტექსტი I ან ტექსტი II) და დავალებები მხოლოდ ამ 

ტექსტის მიხედვით შეასრულეთ! 

ტექსტი I 
 

 

ყურადღებით წაიკითხეთ მონაკვეთი სიმონ ჩიქოვანის პოემიდან „სიმღერა დავით გურამიშვილზე“ („დავით გურამიშვილის 

გაბაასება საწუთროსთან“): 

 

არ დაელევა სათქმელი დავითს, 

არ ეპუება საწუთროს ძალას, 

როგორ დაუთმოს ცოცხალი თავი 

და ამეტყველებს პირუთვნელ კალამს: 

 

ჩემო საწუთროვ, ყოფილხარ მრუდე, 

ბევრჯერ მიმუხთლე, როცა დაგენდე. 

შენ დამინგრიე პატარა ბუდე, 

სული კი თიხის ტანში ჩაჰკეტე. 

 

მე მატანტალე ხრიოკ მიწაზე, 

შიშველი ტერფით ვეძიე მწვანე, 

როგორ მიგენდე, როგორ გიწამე 

და სადაური სად წამიყვანე! 

 
კითხვებზე გადასვლა: 2; 3; 4; 5; 6; 7; 8; 9; 10; 11. 

უკვე დავბერდი, მივენდო ვიღას, 

ვიგრძენ, სიკვდილი სხეულს მიათრევს. 

ის დამამსგავსებს გამომშრალ თიხას 

და წამიკითხავს ეკლეზიასტეს. 

 

მე კი უბრალოდ არ მსურს გაგშორდე, 

როგორმე უცხოდ მომიწყვე ბოლო. 

თუგინდ მყინვარის თხემზე გამშოლტე, 

არ დამანახო სამარე მხოლოდ. 

 

ან შემახვიე ღრუბელში სუფთად, 

სიკვდილს მიმყიდე კრავივით წყნარი, 

მატყლში ჩატოვე მამულის სუნთქვა, 

ყელზე დამკიდე წკრიალა ზარი. 

 

რომ თქვან: მევახშედ გახდა სიკვდილი, 

ვალს ახდევინებს საწუთროს კრავით, 

ვერ დაეწია ვერვის სირბილით, 

ვეღარ შეკრიბა წლიური ხვავი. 

 
კითხვებზე გადასვლა: 2; 3; 4; 5; 6; 7; 8; 9; 10; 11. 

 
                                                           

 ეკლეზიასტე (ეკლესიასტე) – ძველი აღთქმის წიგნი. 

მე კი მომაბას ყელზე საბელი, 

უკან გავყვები ჭაღარა კრავი – 

მე უკვე მითქვამს ჩემი სათქმელი 

და მსურს ღრუბელში მეგონოს თავი. 

 

მე არ მივლია სოფელში უქმად, 

თუმცა, საწუთროვ, სანთელს მიქრობდი. 

თურმე ვყოფილვარ სიკვდილის ლუკმა 

და უკვდავებას როგორ ვფიქრობდი! 

 

მაგრამ დავტოვე ბალღი, ტანტალა, 

ხმა ჩავუნერგე ფიქრივით წყნარი, 

თუ სადმე შეგხვდეთ ჩემი პატარა, 

დაალევინეთ მამულის წყალი. 
 

კითხვებზე გადასვლა: 2; 3; 4; 5; 6; 7; 8; 9; 10; 11. 

ყურადღებით გაეცანით ტექსტს. კითხვებზე პასუხების გაცემა მაშინ დაიწყეთ, როდესაც ტექსტის შინაარსი მთლიანად გასაგები 

იქნება. მოცემული ოთხ-ოთხი პასუხიდან აირჩიეთ მხოლოდ ერთი. არჩეული პასუხი გადაიტანეთ პასუხების ფურცელში 

ამგვარად: პასუხის შესაბამის უჯრედში გააკეთეთ აღნიშვნა – X. 

 

 

 

 

 

(1) 2. რას ნიშნავს „საწუთრო“ ?  

 

ა)  სააქაო ცხოვრებას.  

ბ)  საიქიო ცხოვრებას.   

გ)  სარწმუნოებას. 

დ) შემოქმედებას. 

    

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

(1) 3. რას გულისხმობს ავტორი სიტყვებში: „...ამეტყველებს პირუთვნელ კალამს“ ?  

 

ა)  ბრძოლისა და დაუმორჩილებლობის სურვილს აღძრავს. 

ბ)  თანამოძმეებს რწმენითა და იმედებით აღავსებს.  

გ)  რეალობას  დაუფარავად და მიუკერძოებლად გადმოსცემს.  

დ) სინამდვილეს სუბიექტურად და ტენდენციურად ასახავს.  

              

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

(1) 4. რა მხატვრული საშუალებაა: „სული კი თიხის ტანში ჩაჰკეტე“ ?  

  

ა)  ეპითეტი. 

ბ)  მეტაფორა.  

გ)  შედარება. 

დ) ჰიპერბოლა. 

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

(1) 5. რა ემოციას გამოხატავს სიტყვები: „და სადაური სად წამიყვანე“ ?  

  

ა)  განრისხებას. 

ბ)  გულგრილობას. 

გ)  იმედგაცრუებას.  

დ) მოუთმენლობას. 

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

(1) 6. რომელ სტრიქონშია შედარება? 

 

ა)  „თუგინდ მყინვარის თხემზე გამშოლტე“. 

ბ)  „თურმე ვყოფილვარ სიკვდილის ლუკმა“. 

გ)  „სიკვდილს მიმყიდე კრავივით წყნარი“.  

დ) „ყელზე დამკიდე წკრიალა ზარი“. 

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

(1) 7. რის თქმა სურს ლექსის ლირიკულ გმირს სიტყვებით:  

„მე კი მომაბას ყელზე საბელი, 
უკან გავყვები ჭაღარა კრავი“ ?  

 

ა)  არ ეპუება ბედისწერას.  

ბ)  თავის მართლებას ცდილობს.   

გ)  მორჩილებით იღებს განაჩენს.   

დ) სიბერეს არ უშინდება.      

                  

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

(1) 8. რის თქმა სურს ლექსის ლირიკულ გმირს სიტყვებით: „მე არ მივლია სოფელში უქმად“ ?  

 

ა)  ადამიანური ვალი აღასრულა.  

ბ)  დასახული მიზნები ვერ განახორციელა. 

გ)  სამშობლოს ხილვა არ ეღირსა. 

დ) სიცოცხლეშივე აღიარება მოიპოვა. 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

(1) 9. რას გამოხატავს სიტყვები: „სანთელს მიქრობდი“ ? 

 

ა)  დაბრკოლებებს მიქმნიდი.   

ბ)  სიკვდილს არ მანებებდი. 

გ)  ტაძარში არ მიშვებდი. 

დ) წერას მიკრძალავდი. 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

(1) 10. დავით გურამიშვილის „დავითიანის“ რომელ სტრიქონს ეხმიანება მოცემული მონაკვეთი:    

„მაგრამ დავტოვე ბალღი, ტანტალა, 
 ხმა ჩავუნერგე ფიქრივით წყნარი“. 

 

ა)  „დავჯექ და ლექსვა დავიწყე, ვსთქვი, თუ: ვიშვილებ ამასო“.  

ბ)  „ისმინე, სწავლის მძებნელო, მოყევ დავითის მცნებასა“. 

გ)  „მას დავნატრი, ვინცა სწორედ სვლად საწუთროს გზას გაჰკვალავს“. 

დ) „ყმაწვილი უნდა სწავლობდეს, საცნობლად თავისადაო“.  

 

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

(1) 11. რას გულისხმობს ლექსის ლირიკული გმირი სიტყვებში:  

„თუ სადმე შეგხვდეთ ჩემი პატარა, 

დაალევინეთ მამულის წყალი“ ? 

 

ა)  მისი ნაწერები ოჯახის წევრებს გადასცენ. 

ბ)  მისი პოეზია თანამემამულეებს გააცნონ.  

გ)  მისი ცხედარი სამშობლოში გადაასვენონ. 

დ) მისი ცხოვრება ობიექტურად აღწერონ. 

 

 

        
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

დაბრუნება ტექსტის მესამე გვერდზე 

ყურადღებით გაეცანით დავალების პირობას. 

ჩამოაყალიბეთ თქვენი აზრი ნათლად, მკაფიოდ და დასაბუთებულად, არგუმენტები გაამყარეთ სათანადო მაგალითებით. 

მსჯელობა უნდა იყოს ლოგიკურად გამართული და აბზაცებით დანაწევრებული. შეარჩიეთ შესაბამისი სტილი. დაიცავით 

სალიტერატურო ენის ნორმები. 

ნაშრომი შესრულებული უნდა იყოს გასაგები (გარკვეული) ხელწერით. ის მონაკვეთები, რომელთა ამოკითხვაც 

გაძნელდება, შეფასებისას მხედველობაში არ იქნება მიღებული. 

გაითვალისწინეთ:  
ნაშრომი არ გასწორდება, თუ თქვენი მსჯელობა შემოიფარგლება ოთხი-ხუთი წინადადებით. 
ნაშრომი, რომლის მოცულობა არ აღემატება 150 სიტყვას, ენობრივი თვალსაზრისით არ შეფასდება. 

 
 

 

(34) 12. პიროვნება ქვეყნის წინაშე ვალმოხდილია, თუ მისი ნაღვაწი შთამომავლობისათვის ღირებულია.   

 

        იმსჯელეთ, როგორაა წარმოჩენილი მოცემულ ტექსტში ეს საკითხი და რამდენად აქტუალურია იგი.  

ტექსტი II 
 

ყურადღებით წაიკითხეთ მონაკვეთი გიორგი მერჩულის თხზულებიდან „გრიგოლ ხანძთელის ცხოვრება“: 

 

      ხოლო შორის იფქლთა მათ წმიდათა იპოვა ერთი ვინმე, ვითარცა ღუარძლი აღმოცენებული, დიაკონებასა შინა და ტფილისს 

აღზრდილი საჰაკ ამირისა ისმაელის ძისაგან და მოციქულად მავალი აშოტ კურაპალატსა წინაშე, რომელმანცა იხილა ანჩისა 

ეპისკოპოსი გარდაცვალებული, და მოითხოვა ანჩისა საყდარი აშოტ კურაპალატისაგან უკეთურმან მან ცქირმან, და რაჟამს 

მძლავრებით დაიპყრა ანჩი, კუალად შესძინა ძვირი ძვირსა. 

ხოლო უწესოებაი მისი მრავალგზის ემხილა წმიდათა მათ პირველთა კლარჯეთისა მეუდაბნოეთაგან, უფროის ხოლო მამისა 

გრიგოლისაგან, ხოლო მან სრულიად საღმრთოი შიში განაგდო ამპარტავანებისაგან ძლეულმან და ფარულად მოუწოდა 

ერისკაცსა ანჩელსა, ლირბსა და გლახაკსა და მაგრიად მოისარსა, და აღუთქუა მიცემად სამი გრივი ფეტვი და ხუთნი თხანი და 

წარავლინა ხანძთად მოკლვად მამისა გრიგოლისსა. მაშინ წარვიდა მზირად ტყესა მას ხანძთისასა და მშვილდი გარდაცუმული 

ხელთა აქუნდა. 

ხოლო ნეტარი მამაი გრიგოლ თვისით აგარაკით მარტოი შთამოვიდოდა ხანძთას და მგზავრ სლვასა ზეპირით წმიდისა 

მამისა ეფრემის თქუმულთა საკითხავთა იტყოდა გოდებით ტირილსა შინა. ხოლო სულითა იხარებდა, რამეთუ ხედვიდა 

საღმრთოთა ხილვითა მადლითა სულისა წმიდისაითა. მაშინ საწყალობელმან მან კაცმან იხილა სასწაული დიდი წმიდასა მას 

ზედა ზეგარდმო, რამეთუ სუეტი ნათლისაი ფრიად ბრწყინვალე, ცად აწევნული, ჰფარვიდა მას. და იყო თავსა მისსა ჯუარი 

თუალთ-შეუდგამი გარემო მისსა ცის-სარტყელის სახედ. შუენიერად რაი გამოჩნდის ჟამსა წვიმისასა. ესე დიდებაი მის ზედა 

იხილა კაცმან მან და ფრიად ძრწოლამან შეიპყრა იგი, რამეთუ დაჰხსნდეს ძარღუნი მკლავთა მისთანი და ზარისა მისგან 

დიდისა დაცემულ იდვა ქუეყანასა ზედა. 

 
კითხვებზე გადასვლა: 2; 3; 4; 5; 6; 7; 8; 9; 10; 11. 

ჰრქუა მას ნეტარმან გრიგოლ:  

– საწყალობელო, ყავ ბრძანებული მისი, რომელმან მოგავლინა შენ, რამეთუ შენ ხარ უვარის-მყოფელი ქრისტიანობისაი, 

ვინაითგან უნდოისა სასყიდლისათვის უბრალოისა ბერისა კაცისა სისხლთა გარდაისხამ. ანუ არა სამისა გრივისა ფეტვისათვის 

და ხუთთა თხათათვის მოსრული ხარა მოკლვად ჩემდა, უგუნურო? 

მაშინ კაცი იგი ტირილით ევედრებოდა მას:  

– შემიწყალე, წმიდაო ღმრთისაო, განწირული ესე მკვლელი შენი და მიემსგავსე ქრისტესა, მკვლელთა თვისთა შემნდობელსა. 

მაშინ წმიდამან მან წყალობით ჯუარი დასწერა და განკურნა იგი, რამეთუ მრავალი გუემაი დაცემულ იყო მის ზედა და 

სიხარულით განუტევა სახიდ თვისად. ხოლო კაცმან მან ყოველი იგი ყოფილი უთხრა ცქირსა. და იგი უფროისღა აღბორგნა და 

შესძინა სიბრმე სიბრმესა ზედა. და მრავალი ბოროტი შეამთხვია მამასა გრიგოლს და მის ჟამისა წმიდათა მამათა და სხუათაცა 

მორწმუნეთა ერისკაცთა. შეკრიბა ერი ანჩისაი და წარავლინა დარღუევად ხანძთისა. და აღმოსლვასა ოდენ მზისასა მივიდეს. 

ჰრქუა მათ მამამან გრიგოლ:  

– შვილნო, დრო მეცით მე და ძმათა ჩემთა ვიდრე შუადღემდე, რაითა წმიდასა შინა ეკლესიასა ვყოთ ვედრებაი წინაშე 

ქრისტესსა. 

ხოლო მათ ისმინეს სიტყუა მოხუცებულისაი. და ჟამსა მას ცრემლით ვედრებისა მათისასასა ისმინა უფალმან თხოვაი მათი 

და წმიდისა ანგელოზისა მიერ ეუწყა მათ, ვითარმედ საღმრთოი შურისგებაი ეწია ბოროტსა მას მტერსა, და მო-ხოლო-იწია 

კაცი, რომელი ეტყოდა კაცთა მათ:  

– ნუღარა იკადრებთ დარღუევად დიდებულსა ხანძთასა, რამეთუ დამარღუეველი მაგისი მოკუდა. 

მაშინ განიხარეს კაცთა მათ.  

 
კითხვებზე გადასვლა: 2; 3; 4; 5; 6; 7; 8; 9; 10; 11. 

ყურადღებით გაეცანით ტექსტს. კითხვებზე პასუხების გაცემა მაშინ დაიწყეთ, როდესაც ტექსტის შინაარსი მთლიანად გასაგები 

იქნება. მოცემული ოთხ-ოთხი პასუხიდან აირჩიეთ მხოლოდ ერთი. არჩეული პასუხი გადაიტანეთ პასუხების ფურცელში 

ამგვარად: პასუხის შესაბამის უჯრედში გააკეთეთ აღნიშვნა – X. 

 

 

 

(1) 2. როგორ გახდა ცქირი ანჩის საყდრის წინამძღოლი?  

 

ა)  ტაძარს ძალადობით დაეპატრონა.        

ბ)  თბილისის არაბი ამირა დაიხმარა.          

გ)  კურაპალატის თხოვნას დაემორჩილა.   

დ) ტაძრისათვის დიდი შესაწირი გაიღო.         

 
 
 

დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

(1) 3. ჩამოთვლილთაგან რომელ ფრაზაშია მხატვრული საშუალება?  

 

ა)  „ნეტარი მამაი გრიგოლ თვისით აგარაკით მარტოი შთამოვიდოდა ხანძთას...“    

ბ)  „მან კაცმან იხილა სასწაული დიდი წმიდასა მას ზედა ზეგარდმო...“ 

გ)  „შორის იფქლთა მათ წმიდათა იპოვა ერთი ვინმე, ვითარცა ღუარძლი აღმოცენებული...“               

დ) „უწესოებაი მისი მრავალგზის ემხილა წმიდათა მათ პირველთა კლარჯეთისა მეუდაბნოეთაგან...“  

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

(1) 4. როგორ დამოკიდებულებას გამოხატავდნენ კლარჯეთში ადრე დამკვიდრებული ბერები ანჩის ახალი ეპისკოპოსის  

          მიმართ?  

 

ა) ამირასთან სიახლოვის გამო ითვალწუნებდნენ. 

ბ) უღირსი საქციელის გამო ხშირად ამხელდნენ.  

გ) კურაპალატთან კონფლიქტის გამო ამტყუნებდნენ.   

დ) თბილისში დიაკვნად ყოფნის გამო აკრიტიკებდნენ.            

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

 

 

 

 

 

 



24 
 

 

 

 

 

(1) 5. რა ნიშნით შეარჩია ცქირმა ანჩელი კაცი თავისი გეგმის განსახორციელებლად?   

 

ა)  დაუნდობელი ადამიანი იყო.               

ბ)  მრავალგვარი დაავადება სჭირდა. 

გ)  გაწაფული მშვილდოსანი იყო.    

დ) ბერებზე გავლენა ჰქონდა.   

 

 

 

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

(1) 6. რატომ ვერ შეასრულა ანჩელმა კაცმა ცქირის დავალება?  

 

ა)  ნათლის სვეტის ბრწყინვალებამ თვალები დაუბნელა.  

ბ)  ცქირის მიერ შეთავაზებული გასამრჯელო ეცოტავა.  

გ)  ღვთიური სასწაული იხილა, რამაც ხელი გაუშეშა.  

დ) შეებრალა მამა გრიგოლი, რომელმაც შეწყალება სთხოვა. 

 

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

(1) 7. რომელ ფრაზაშია გამოყენებული სიტყვა ბოროტება? 

 

ა)  „მოუწოდა ერისკაცსა ანჩელსა, ლირბსა და გლახაკსა...“   

ბ)  „მრავალი გუემაი დაცემულ იყო მის ზედა...“ 

გ)  „კუალად შესძინა ძვირი ძვირსა“.   

დ) „შესძინა სიბრმე სიბრმესა ზედა“. 

 

  

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

(1) 8. მამა გრიგოლის რა უჩვეულო უნარი ჩანს მის სიტყვებში: „საწყალობელო, ყავ ბრძანებული მისი, რომელმან მოგავლინა შენ, 
რამეთუ შენ ხარ უვარის-მყოფელი ქრისტიანობისაი, ვინაითგან უნდოისა სასყიდლისათვის უბრალოისა ბერისა კაცისა 
სისხლთა გარდაისხამ“?   

 

ა)  დაფარული მოვლენების წინასწარხედვის.      

ბ)  ადამიანებზე ფსიქოლოგიური ზემოქმედების. 

გ)  ურწმუნოთა ქრისტეს რჯულზე მოქცევის.               

დ) სასტიკი ადამიანების გაკეთილშობილების. 

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

 

 

 

 



28 
 

 

 

 

 

 

(1) 9. ვის ისტორიას ახსენებს ანჩელი კაცი მამა გრიგოლს?  
 

ა)  მაცხოვრის, რომელმაც თავის მკვლელებს ცოდვები შეუნდო.    

ბ)  წმიდა მამა ეფრემ დიდის, რომელმაც ლოცვებით გააძლიერა. 

გ)  ანჩის საყდრის ეპისკოპოსის, რომელმაც განსაცდელში ჩააგდო.   

დ) ხანძთელი ბერების, რომლებიც ცქირს დაუფარავად ამხელდნენ. 

  

 

 

 
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

(1) 10. რა მოიმოქმედა ცქირმა გრიგოლ ხანძთელის მკვლელობის მცდელობის შემდეგ?  

 

ა)  ის უფრო მეტად განრისხდა.  

ბ)  მან მძიმე ცოდვები მოინანია.   

გ)  მან ანჩელი მოისარი დასაჯა. 

დ) ის მამა გრიგოლს შეურიგდა.    

 

 

  
დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

(1) 11. მამა გრიგოლის რა თვისებები გამოჩნდა ხანძთის მონასტრის მოსალოდნელი დანგრევის ეპიზოდში?   

 

ა)  სიმამაცე და გულმოწყალება.   

ბ)  სიბრძნე და თავშეკავებულობა.  

გ)  სიფიცხე და მოუთმენლობა.  

დ) სიმკაცრე და მრისხანება.  
 

 

 

 

 

დაბრუნება ტექსტის პირველ გვერდზე 

დაბრუნება ტექსტის მეორე გვერდზე 

ყურადღებით გაეცანით დავალების პირობას. 

ჩამოაყალიბეთ თქვენი აზრი ნათლად, მკაფიოდ და დასაბუთებულად, არგუმენტები გაამყარეთ სათანადო მაგალითებით. 

მსჯელობა უნდა იყოს ლოგიკურად გამართული და აბზაცებით დანაწევრებული. შეარჩიეთ შესაბამისი სტილი. დაიცავით 

სალიტერატურო ენის ნორმები. 

ნაშრომი შესრულებული უნდა იყოს გასაგები (გარკვეული) ხელწერით. ის მონაკვეთები, რომელთა ამოკითხვაც 

გაძნელდება, შეფასებისას მხედველობაში არ იქნება მიღებული. 

გაითვალისწინეთ:  
ნაშრომი არ გასწორდება, თუ თქვენი მსჯელობა შემოიფარგლება ოთხი-ხუთი წინადადებით. 
ნაშრომი, რომლის მოცულობა არ აღემატება 150 სიტყვას, ენობრივი თვალსაზრისით არ შეფასდება. 

 
 

 

(34) 12. საკუთარი მიზნებისათვის ბრძოლაში ხშირად ადამიანები თავიანთ ყველაზე სასტიკ ბუნებას ამჟღავნებენ. 

 

 იმსჯელეთ, როგორაა წარმოჩენილი მოცემულ ტექსტში ეს საკითხი და რამდენად აქტუალურია იგი. 

